
ఉత్తరహరివంశము









	ఆ.	
నతఁడు నైదు నైదు [1]నాఱు నెన్మిదియును

శరము లేసి యేసి కెరలి పదరి

పలుక నంతలోనఁ బౌండ్రుండు సాత్యకి

విల్లు ముష్టికౌలది విఱుగ నేసె.

	ఉ.	
వేఱొకచాప మెత్తి యదువీరుఁడు డెబ్బదిరెండుబాణముల్

మీఱిన పౌండ్రభూవిభుని మేను కలంతట నాఁటి నల్గడం

బాఱఁగ నేసి రేసి శలభప్రకరంబు మహీరుహంబుపైఁ

దాఱు తెఱంగుచేసి యతిధైర్యము సూపె నతండు సైరణన్.

	గీ.	
అర్ధచంద్రబాణంబున యాదవేంద్రు

నేసి తోడన బలదూపు లేడు వఱపి

యతనివేగంబు మాన్చెఁ బంచాశుగముల

వృష్ణివీరుండు పౌండ్రునివిల్లు దునిమె.

	మ.	
తనలా వంతయు నిండఁ బౌండ్రుఁడు గదాదండంబు సారించి వై

చిన శైనేయుఁడు నమ్మహాయుధము డాచేఁ పట్టి నారాచ మే

య నతం డంతన పట్టి శక్తిదశకం బవ్వీరుపై నాఁటినన్

ధను వల్లంతట వైచి సాత్యకి గదాదండంబుచే నొప్పగన్.

	క.	
డగ్గఱి యేసినఁ బౌండ్రుఁడు

స్రగ్గక గదఁ గొనుచు వ్రేటు సరగునఁ గొన్నన్

మొగ్గరములోన నిరువురు

యగ్గలికలు మెఱసె గదలు నాకస మంటన్.

	క.	
ఎత్తినగద లంకించియు

హత్తించియు బ్రమరి దిరిగి యడిచియుఁ జయిపై

నొత్తియుఁ దట్టియుఁ బట్టియు

మత్తగజద్వయముఁ బోలె మలసి రిరువురున్.

	↑ నాఱును నాఱును

నెనిమిదియు శరంబు లేసి యేసి

పదరి పలుకనంత బౌండ్రుండు సాత్యకి

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 26 జనవరి 2022న 17:01కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

